
Stjórnarfundur haldinn 6. mars  2003 kl:18:00

Mættir:  Einar, Kári, Þórður, Sigurvin,  Birgir, Bjarney og Guðjón .
1. Skipting stjórnar.

Formaður lagði til óbreyttan skipan stjórnar. Kári varaformaður, Þórður gjaldkeri, Sigurvin ritari og Birgir meðstjórnandi. Tillagan samþykkt. Varamenn eru Sveinn, Guðjón og Bjarney.

2. Fundargerð síðasta fundar lá frammi.

3. Innkomin bréf.
Bréf frá UMFÍ/útgáfa á nýjum geisladiski með merkjum sambandsaðila.

Bréf frá UMFÍ/veittur styrkur úr verkefnasjóði að upphæð 100.000 krónur.

Bréf frá Gunnari M. Jónssyni yfirþjálfara yngri flokka knattspyrnu frestað frá fyrra fundi. Aðalstjórn tekur vel í erindið og ákveðið að fara með það inn á formannafund.

Bréf frá ÍSÍ/félagskerfi ÍSÍ og UMFÍ.

Bréf frá Sesselju formanni badmintondeildar. Þorgerður Jóhannsdóttir Íslandsmeistari í tvíliðaleik U-17, gull í tvenndarleik U-17 ára B-flokk. Stefanía Kristjásdóttir silfur í  tvenndarleik U-17 ára B-flokk.

Ólafur J. Jónsson silfur í einliðaleik. Aðalstjórn óskar deildinni til hamingju með þennann glæsilega árangur.

Afrit af bréfi unglingaráðs körfuknattleiksdeildar. Trúnaðarmál.

4. Send bréf.

Engin.
5. Erindi körfuknattleiksdeildar.

Einar las bréf frá Hrannari Hólm formanni körfuknattleiksdeildar þar sem farið er fram á framlengingu á ábyrgð aðalstjórnar á yfirdrætti sem er í L.Í. en hann rann úr gildi 20 febrúar 2003. Hermann Helgason varaformaður og Birgir Már Bragason voru mættir sem fulltrúar körfunnar, fóru yfir stöðu mála og svöru þeir spurningum stjórnarmanna. Samþykkt að veita deildinni heimild til áframhaldandi yfirdráttar að sömu upphæð í L.Í. til 15. mai 2003.

6. Síma og tölvumál félagsins.

Einar sagði frá því að hann hafi látið gera úttekt á því að breyta úr ISDN yfir í ADSL tölvutengingar.  Niðurstaðan var sú að það er hagkvæmara fyrir félagið að vera með ADSL þegar til lengri tíma er litið. Einar sagði frá því að harði diskurinn tölvunni í fundarherbergi deilda væri að gefa sig.  Framkvæmdastjóra falið að taka inn ADSL og láta skipta um harðan disk í tölvunni í fundarherbergi deilda. 

7. Formannafundur.

Stefnt að formannafundi 17. mars 2003.

8. Önnur mál.

Umræður um tillögu sem samþykkt var á aðalfundi félagsins 25.febrúar 2003 varðandi styrk til deilda að heildarupphæð 2.000.000 króna. Ákveðið að skipta eftir iðkendafjölda deilda og skuldajafna við þær deildir sem eru í skuld við aðalstjórn. Umræður um sameiginlegan utanyfirgalla fyrir allar deildir félagsins, en unglingaráð knattspyrnudeildar hefur verið að vinna í þessu máli. Aðalstjórn tekur heilshugar undir þetta mál.  Ákveðið að vera með þessi tvö mál á dagskrá formannafundi í mars 2003.

Fleira ekki gert fundi slitið kl. 19:30.

